
1.Reino Animal

1.1. Caracteristicas xerais dos seres vivos
incluidos dentro do Reino Animal

“Non é a especie mais forte a que sobrevive, nin a mais intelixente, senon a que

responde mellor ao cambio” (Charles Darwin)
Os seres vivos incluidos dentro do Reino Animal son pluricelulares, tefien tecidos e estan
formados por células eucariotas.

Son pluricelulares porque cada un deles ten mais de unha célula.

Tenen tecidos porque as suas células agrupanse e especializanse en diferentes
funcions. As células que levan a cabo as mesmas funcions dentro dun organismo son
moi semellantes e forman tecidos.

As suas células son eucariotas porque o seu material xenético non esta disperso polo
citoplasma da célula sendn que esta rodeado por unha membrana e forma o nucleo
celular.

Os animais, como todos os seres vivos, levan a cabo as tres funcions vitais: nutricion,
relacion e reproducion.

Nos animais, a nutricion é de tipo heterdtrofo. Con este tipo de nutricién os
organismos incorporan os nutrientes que necesitan a partir da materia que lles
proporcionan outros seres Vivos.

A funcidn de relacion permite que os animais reciban informacion do medio que os
rodea e sexan capaces de elaborar e executar respostas fronte a diferentes tipos de
estimulos. Grazas a funcion de reproducién, os animais poden xerar novos individuos
0 que garante a conservacion da sua especie.

A gran diversidade de organismos que forman o Reino Animal reflictese na variedade
de tipos de nutricidn, relacion e reproducion dos diferentes grupos de animais que
forman a Biosfera. Por exemplo, no caso da reproducién, moitos animais reproducense
sexualmente pero tamén hai grupos de animais que se reproducen de modo asexual.

Nos ecosistemas, os animais forman parte do grupo dos consumidores. Cando morren, os
seus restos son descompostos por bacterias e fungos que reciclan a sia materia e a
devolven ao medio natural para que sexa aproveitada en forma de nutrientes polos
organismos produtores mediante a fotosintese.

A Zooloxia é a ciencia que estuda os animais.

1.2. Principais grupos de animais

A biodiversidade do Reino Animal significa que hai moitos tipos diferentes de
animais que estan adaptados aos diferentes medios naturais nos que habitan. Esta
diferente adaptacion da lugar a diferenzas morfoldxicas, fisioloxicas e tamén
ecoloxicas.

A primeira diferenza que permite dividir os animais en invertebrados e vertebrados
esta relacionada co seu sistema esquelético. O sistema esquelético dos animais esta
formado por ésos e outras estruturas que sostefien o seu corpo, permiten os
movementos e protexen as suas partes brandas.

Os animais invertebrados non tenen
columna vertebral nin cranio. Non tefen
esqueleto interno.

Os animais vertebrados tefien esqueleto
interno formado por columna vertebral e

cranio.

Os animais invertebrados son mais numerosos e diversos cos animais vertebrados. Na
actualidade calculase que aproximadamente o 95% de todos os animais que habitan o
noso planeta son invertebrados.

Os principais grupos de animais invertebrados son os seguintes:

- Poriferos.

- Cnidarios.

- Platelmintos, nematodos e anélidos (vermes).
- Moluscos.

- Artrépodos.

- Equinodermos.

Os principais grupos de animais vertebrados son os seguintes:

- Peixes.

- Anfibios.

- Réptiles.

- Aves.

- Mamiferos.

el ) [
Dentro de cada un dos grupos de animais invertebrados e vertebrados hai tamén
unha gran diversidade.

Por exemplo, no caso dos artrépodos hai varios grupos diferentes e un deles é o que
forman os insectos. Dentro do grupo dos insectos hai mais de trinta subtipos diferentes.
Os insectos son o grupo de animais mais numeroso do planeta. En total, hai
catalogadas até o momento mais de un millén de especies diferentes deste tipo de
animais.

A continuacidn imos ver as caracteristicas xerais, 0s principais grupos € o modo en
que levan a cabo as tres funcions vitais os grupos de animais invertebrados e
vertebrados das duas listaxes anteriores.

2. Animais Invertebrados

2.1.Xeneralidades

Os animais invertebrados, ademais de ser o grupo mais abundante do Reino
Animal, poden vivir en todos os medios naturais do planeta.

Hai animais invertebrados en medios terrestres, acuaticos e mesmo en medios con
condicions extremas.

Para adaptarse aos diferentes habitats, este grupo de animais presenta distintas
caracteristicas:

- Non tefien esqueleto interno (esta caracteristica é a que lle da o nome de
invertebrados ao grupo).

- Tenen diferentes tipos de simetria e mesmo alguns deles, por exemplo as
esponxas, non a tefien.

A simetria corporal € unha
caracteristica da maioria
dos animais. Os animais
simétricos tefien unha ou AR
varias linas que dividen o =
Seu corpo en varias partes
iguais. Hai animais
invertebrados con simetria
bilateral (exemplo B da

figura) e tamén hai

animais invertebrados con Siretn weme @) G erem @
simetria radial (exemplo A

da figura).

- Alguns animais invertebrados, por exemplo os artrépodos, tefien un esqueleto
externo que os protexe.

- Outros presentan cascas ou cunchas externas duras que tamén fan funcidns
relacionadas coa proteccion do animal.

- A sua temperatura corporal, en xeral, € a mesma ca do medio ambiente no que viven.

2.2. Funcions vitais

2.2.1.Nutricion

A sua nutricion é heterdtrofa e os diferentes grupos tefien unha gran variedade
de formas de obter o seu alimento.
Hai animais que incorporan o alimento por filtracién (como por exemplo os mexilléns),

carnivoros (como por exemplo as arafias) ou herbivoros (como por exemplo, os caracois).

2.2.2.Relacion
A maioria dos seus d0rganos sensoriais localizanse na zona da cabeza do animal.

Apéndices de diferentes tipos, ollos e antenas son exemplos de érganos sensoriais.

Hai diversidade de estruturas nos animais invertebrados con funcién locomotora (no
medio acuatico e terrestre). Tamén hai organismos sésiles, que viven fixos sobre
diferentes tipos de superficies ou substratos.

2.2.3. Reproducion
Hai animais invertebrados con reproducién asexual (a maioria) e tamén hai

alguns con reproducion sexual.

Reproducion asexual Reproducion sexual

2.3. Principais grupos de animais invertebrados

2.3.1.Poriferos
Neste grupo animal estan incluidas as esponxas.

Son animais acuaticos sen simetria corporal e cunha estrutura corporal moi sinxela.
Filtran auga a través dos poros que recobren o seu corpo, que tamén esta formado
por unhas estruturas chamadas espiculas, que poden ter diferente composicion e
funciéns. No seu corpo tefien un tipo de células flaxeladas caracteristicas chamadas
coanocitos. O movemento dos coanocitos permite que a auga se mova e entre ao
interior do animal a través dos poros que recobren o seu corpo e da sua abertura,
que se chama odsculo.

2.3.2.Cnidarios

Neste grupo animal estan incluidas as medusas, as anemones e 0s corais.
Son animais acuaticos con simetria corporal radial.
A sua estrutura corporal é simple, con forma de saco e tentaculos. Alguns organismos
cnidarios utilizan substancias paralizantes contidas nos seus tentaculos para atrapar
as presas que lles serven de alimento.
Este tipo de animais tefien ciclos de vida nos que alternan unha fase mobil (a
medusa) cunha fase na que permanecen fixos ao substrato (o pdlipo).

2.3.3. Platelmintos. Nematodos. Anélidos. (Vermes)

Este grupo de invertebrados inclie varios grupos de animais con simetria
bilateral e un corpo brando e alongado.
Tefien unha cabeza con érganos nerviosos.

Non presentan ningun tipo de esqueleto (nin externo nin

interno). Habitan medios acuaticos ou terrestres con moita

humidade.

Alguns son de vida libre (por exemplo, a mifoca de terra) e tamén os hai que son
parasitos de outros organismos (por exemplo, a tenia que vive no intestino dos seres
humanos ou as lombrigas dos cans).

2.3.5. Moluscos

Os moluscos son animais invertebrados, acuaticos ou terrestres, que tefien o
corpo brando. O seu corpo, nalguns casos, dispdn de estruturas protectoras duras como
por exemplo as cunchas dos caracois.

A maioria dos moluscos poden clasificarse nun dos seguintes grupos:

- Gasterépodos. Exemplo: os caracois.
- Bivalvos. Exemplo: as ameixas.
- Cefalépodos. Exemplo: os polbos.

2.3.6. Artropodos

Os artrépodos forman o grupo de animais mais numeroso e diverso do
planeta. Hai case un milldbn e medio de especies de artropodos, e
aproximadamente un milldn deles son insectos.

Son animais que poden vivir en ambientes moi diversos (acuaticos e terrestres).

O seu corpo esta segmentado (dividido en tres segmentos: cabeza, torax e abdome),
tefien patas (apéndices) articuladas e un esqueleto externo duro (chamado
exoesqueleto).

A maioria dos artréopodos poden clasificarse nun dos seguintes grupos:
- Aracnidos. Exemplo: as arafas.
- Crustaceos. Exemplo: os centolos.

- Miriapodos. Exemplo: os cempés.
- Insectos. Exemplo: as avespas.

2.3.7. Equinodermos

Son animais acuaticos con simetria radial, como por exemplo os ourizos e as
estrelas de mar.
Tenen un esqueleto interno duro (chamado endoesqueleto).

Desprazanse grazas a un conxunto de estruturas anatéomicas exclusivas deste
grupo animal, que se denomina sistema ambulacral.

3. Animais Vertebrados

3.1.Xeneralidades

Os animais vertebrados son organismos cordados que tefien un esqueleto interno
formado pola columna vertebral.

A simetria do seu corpo € bilateral. Alguns tefien extremidades (as, aletas,

patas) e estruturas protectoras arredor do seu corpo (plumas, pelo, cornos e
moitas mais). Na actualidade calculase que hai aproximadamente 50.000
especies de animais vertebrados no planeta.

Estan adaptados a unha gran diversidade de habitats acuaticos e terrestres.

Peixes, anfibios e réptiles son ectotermos. Son ectotermos porque non son capaces de
regular a sua temperatura corporal e dependen da do medio no que viven.

Aves e mamiferos son endotermos. Son endotermos porque mantefien unha
temperatura corporal estable independentemente da do medio no que viven.

3.2. Funcions vitais

3.2.1.Nutricion

A sua nutricidon é heterdétrofa e os diferentes grupos tefien unha gran variedade
de estruturas complexas que lles serven para procesar os alimentos que inxiren (tubo
dixestivo, figado, pancreas). Tamén tefen estruturas que lles serven para eliminar os
residuos producidos (por exemplo, os riles).
Son animais moi diversos tamén en relacion as suas estruturas respiratorias (pulmons,
branquias, pel).

O seu sistema circulatorio é pechado. O sangue permanece en todo momento dentro dos
vasos sanguineos e tefien un ou varios corazons.

Aparatos circulatorios de vertebrados

CIRCULACION SIMPLE CIRCULACION DOBLE

INCOMPLETA COMPLETA

Vena

a derecho 7rig
Peces Anfibios y Avesy M

reptiles manmiferos

3.2.2.Relacion

Os vertebrados son animais cun sistema nervioso moi evolucionado e
complexo e tenen diversas estruturas, como o encéfalo (protexido polo cranio), a
medula espifal (protexida pola columna vertebral) e os érganos dos sentidos.
Tamén tefien unha extensa rede neuronal que percorre o corpo (0s nervios).

ANFIBIO AVE MAMIFERO

__— bulbo olfatorio ——

——— bulbo olfatorio —— 7

- - cersbro "‘::_ — bro—__
T diencifalo
—— lébulo épico T labulo éptico
§—————cerebelo ——
cerene " ——— cerebelo———
T médvla- s

3.2.3. Reproducion

A reproducion dos vertebrados é de tipo sexual, e a fecundacién (unién do
gameto masculino e feminino) pode ter lugar no interior da femia (fecundacion
interna) ou no exterior do seu corpo (fecundacion externa).

Os peixes, por exemplo, tefien fecundacidon externa e os mamiferos tefien fecundacion
interna.

Despois da fecundacién, o embridon pode desenvolverse nun ovo (animais
oviparos), no corpo materno (animais viviparos) ou en ambos (animais
ovoviviparos).

Oviparo Viviparo Ovoviviparo

3.3. Principais grupos de animais vertebrados

3.3.1. Peixes

Os peixes son animais acuaticos e habitan en medios de auga doce, salgada e
tameén salobre.
O seu corpo, en xeral, é alongado, esta cuberto de escamas e tefien aletas para
desprazarse.

Unha estrutura chamada vexiga natatoria actia a modo de flotador e permitelles
estabilizarse cando se desprazan a distintas profundidades.

Tefen branquias para respirar, cunha estrutura protectora dsea chamada opérculo.
Os peixes poden clasificarse nun dos seguintes grupos:
* Peixes cartilaxinosos. Exemplo: as quenllas

* Peixes 0seos. Exemplo: as sardinas

3.3.2. Anfibios

Os anfibios foron os primeiros animais que colonizaron o medio terrestre.
Poden vivir no medio acuatico e no medio terrestre en diferentes fases do seu ciclo
vital. Tefien un corpo cuberto por unha pel moi fina e humida (ou mesmo non tefien
pel), a maioria tefien catro extremidades (son tetrdpodos) con membranas entre os
dedos e nalguns casos tefien cola.
En diferentes etapas do seu ciclo vital tefien diversas estruturas respiratorias: poden
respirar pola sua pel, por branquias ou por pulmoéns.

No seu desenvolvemento poden pasar por varias fases moi diferentes (larva, adulto).

As transformacions e cambios (anatémicos e fisioldxicos) que lles permiten pasar dunhas
fases a outras conécense como metamorfose, como pasa por exemplo nas ras.

Os anfibios poden clasificarse nun dos seguintes grupos:
e Anfibios anuros (sen cola). Exemplo: as ras.

¢ Anfibios urodelos (con cola). Exemplo: as pintegas

3.3.3. Réptiles

A maioria dos réptiles viven en medios terrestres pero hai excepcions, como
por exemplo as tartarugas que habitan o medio acuatico.
Tefen a pel do seu corpo cuberta de escamas e hai réptiles con catro patas e outros
que non as tefnen.

Alguns animais deste grupo perden a pel para poder medrar mediante un proceso
chamado muda.

Unha estrutura corporal dos réptiles moi importante para a sua supervivencia é a
lingua xa que funciona como un érgano con funcién olfactiva.

A sua respiracion é pulmonar.

Os réptiles poden clasificarse nun dos seguintes grupos:

¢ Crocodilianos. Exemplo: os crocodilos
* Quelonios. Exemplo: as tartarugas

* Saurios. Exemplo: os lagartos

e Ofidios. Exemplo: as serpes

3.3.4. Aves

A maioria das aves tefen as que lles permiten voar pero hai excepciéns como por
exemplo os pinguins.
O seu corpo esta cuberto de plumas e, para facilitar o voo, tefien as seguintes
adaptacions:

* 0 seu corpo ten forma aerodinamica.
* 0s 0S0OS SON OCOS € pesan pPouco.
* tefien uns sacos aéreos conectados aos pulmoéns cunha reserva de aire.

A boca das aves esta modificada para formar o peteiro. Os peteiros das aves son moi
diversos (na sua forma e tamafio) en funcién da gran variedade de tipos de
alimentacion que tenen este tipo de animais.

As aves poden clasificarse nun dos seguintes grupos:
* Corredoras. Exemplo: as avestruces
* Galinaceas. Exemplo: as perdices
» Zancudas. Exemplo: as cegonas
* Anatidas. Exemplo: as ocas
* Rapaces. Exemplo: as aguias

* Paxaros. Exemplo: as andorifas

13 o

3.3.5. Mamiferos

Os mamiferos son un grupo de animais vertebrados moi diversos e chamanse asi
debido a que as femias tefien unhas estruturas chamadas glandulas mamarias coas que
alimentan as suas crias, que dispofien de beizos para succionar o leite materno.

Son quen de colonizar diversos tipos de medios terrestres e tamén hai especies que
viven en medios acuaticos.

O seu corpo estd cuberto de pelo e as slas extremidades estan adaptadas ao seu
modo de desprazamento (as, patas, aletas).

Tefen respiracion pulmonar.

As suas estruturas dixestivas son moi variadas porque tamén o son diversas as
modalidades de alimentacidn (carnivoros, herbivoros, omnivoros).
Tefen os sistemas nerviosos mais complexos e evolucionados do Reino Animal.

Os mamiferos poden clasificarse nun dos seguintes grupos:

. Monotremas.Exemplo: o ornitorrinco. Aleita as suas crias pero é oviparo.

. Marsupiais. Exemplo: os canguros. A nai ten unha bolsa chamada marsupio na
que completan as crias o seu desenvolvemento.

. Placentarios. Exemplo: os tigres e os primates (grupo no que esta
incluida a especie humana). Durante a xestacion, a femia desenvolve unha
estrutura denominada placenta que lle serve para alimentar ao embrion.

1“4 00

4. Importancia ecoloxica dos animais

Todos os seres vivos forman parte da Biosfera e levan a cabo importantes funciéns na
Terra, que é o Ecosfera ou ecosistema global no que habitamos.

Como todos os ecosistemas, a Ecosfera esta formada por unha parte viva (todos os
seres vivos que constitlen a Biosfera), unha parte non viva (a Atmosfera, a Hidrosfera e
a Xeosfera) e as interaccions ou relacions que tefen lugar entre todos os seus
componentes.

Todos os seres vivos que forman a Biosfera relacionanse desde o punto de vista da sua
posicion nas cadeas troficas. Pédense clasificar nos seguintes grupos:

- Produtores: son os seres vivos fotosintéticos; por exemplo, as algas e as plantas.

- Consumidores: son os seres vivos herbivoros (consumidores primarios), carnivoros
(consumidores secundarios) e supercarnivoros (consumidores terciarios); por exemplo,
0s animais.

- Descompoiedores: son os seres vivos que son quen de descomponer (transformar)
os restos de todos os organismos nos seus compofentes mais sinxelos para que os
produtores os poidan transformar de novo mediante a fotosintese. Grazas a este tipo
de organismos péchase o ciclo da materia nos ecosistemas (dise que reciclan a
materia). Son bacterias e fungos no medio terrestre. No medio acuatico son bacterias.

Consumideres secundarios

Consumidores primarios

Productores primarios

Nutrientes
reciclados

Piramide
ecolégica

15 o

5. Mapa conceptual

REINO ANIMAL

FUNCIONS VITAIS

CONSUMIDORES DOS INVERTEBRADOS

ECOSISTEMAS

REPRODUCION

RELACION mUAL

’ ASEXUAL

CNIDARIOS

PORIFEROS

NUTRICION

RESPOSTAS & VERMES

ESTIMULOS

PLATELMINTOS

HETEROTROFA
MOLUSCOS NEMATODOS

ANELIDOS
GASTEROPODOS

BIVALVOS
ARTROPODOS

CEFALOPODOS
ARACNIDOS

CRUSTACEOS

EQUINODERMOS

MIRIAPODOS

INSECTOS

ANIMAIS E DIVERSOS

600

6. Glosario

Adaptacions: capacidade que tefien os seres vivos de ser quen de sobrevivir no
medio no que viven grazas ao desenvolvemento de caracteres morfoldxicos,
fisioloxicos ou de conduta.

Exemplo: o camaledn adaptase ao medio mediante unha estratexia de camuflaxe.
Adquire unha aparencia moi parecida a4 do medio no que vive. Asi pode pasar
desapercibido e evitar o ataque dos depredadores.

Animais: seres vivos formados por células eucariotas (son eucariotas as células que
tefien o seu material xenético rodeado por unha membrana formando o nticleo).

Pluricelulares con auténticos tecidos. Nutricidon heterdtrofa.

Exemplo: os cabalos, as aves e os ledns pertencen a este reino dos animais.

Atmosfera: a atmosfera é a capa de gas que rodea un planeta. Exemplo: a atmosfera
da Terra contén gases imprescindibles para avida.
Biodiversidade: ¢ a variedade de vida dun ecosistema, ou mesmo o conxunto

presente na Terra. Este termo polo xeral refirese a riqueza de especies.

Exemplo: na selva tropical existe unha gran biodiversidade.

Bioma: un bioma (do grego “bios”, vida), tamén chamado paisaxe bioclimatica é unha
determinada parte do planeta que comparte o clima, flora e fauna.

Exemplo: a estepa é un bioma que comprende un territorio chan e extenso, de vexetacion
herbacea, propio de climas extremos e escasas precipitacions.

Biosfera: conxunto de seres vivos que habitan na Terra.

Exemplo: todos os ecosistemas da Terra forman a Biosfera.

Branquias: estruturas que tefen alguns animais e que levan a cabo a funcién
respiratoria. A auga pasa a través das branquias e o animal absorbe o osixeno
disoluto.

Exemplo: os peixes tefien branquias para respirar.

17 0

Célula: ¢ a unidade mais pequena con vida que forma parte dos seres vivos.

Exemplo: unha célula muscular.

Célula eucariota: as células eucariotas son células que tefien o seu material

hereditario encerrado dentro dunha dobre membrana chamada envoltura nuclear.

Exemplo: as plantas estan formadas por células eucariotas.

Célula procariota: chamase célula procariota & aquela célula sen nucleo celular
diferenciado; é dicir, cuxo ADN se atopa disperso no citoplasma.

Exemplo: as bacterias son células procariotas.

Ciclo da materia: percorrido que fai a materia nun ecosistema como
consecuencia das relacions tréficas que tefen lugar entre os seres vivos que forman a
sUa comunidade.

Exemplo: o ciclo do carbono.

Columna vertebral: estrutura formada por unha serie de 6sos (tamén chamados
vértebras) que forman un eixe articulado que protexe a medula espifal e proporciona
soporte aos animais vertebrados.

Exemplo: os cans tefien 7 vértebras cervicais, 13 toracicas, 7 lumbares, 3 sacras e 22
caudais.

Cordado: grupo de animais vertebrados que tefien na sua parte dorsal un cordén
de células nerviosas.

Exemplo: os peixes, os anfibios, os réptiles, as aves e os mamiferos son cordados.

Ecosistema: un ecosistema é un sistema bioldxico constituido por unha
comunidade de organismos vivos e o medio fisico onde se relacionan.

Exemplo: o meu acuario € un ecosistema dentro da mifa casa.

Especie: conxunto de seres vivos que son capaces de reproducirse e dar lugar a
descendentes fértiles.

Exemplo: o ledn é unha especie de nome cientifico Panthera leo.

ESpl'CUlaSZ estruturas duras, de calcio o silicio, que forman parte do esqueleto de
alguns animais invertebrados.

Exemplo: as esponxas tefien espiculas no seu corpo.

Fecundacion: é a unién dun gameto masculino co feminino.

Exemplo: a fecundacion nos animais consiste na union dun espermatozoide cun dvulo.

Fungos: seres vivos formados por células eucariotas (son eucariotas as células que
tefien o seu material xenético rodeado por unha membrana formando o nticleo).

Unicelulares e multicelulares (sen formar tecidos). Nutricion heterdtrofa.

Exemplo: os cogomelos, as lévedos e os mofos forman parte do reino dos fungos.
Habitat: un habitat é o lugar ou o tipo de lugares onde vive unha especie de organismo
particular.

Exemplo: un arrecife de coral é un habitat rico para a vida marifa.

Hidrosfera: a hidrosfera é o conxunto de todas as augas do planeta.

Exemplo: na hidrosfera incluese toda a auga do planeta tanto salgada como doce.
Larva: un dos estadios de desenvolvemento dos animais que tefien
metamorfose durante o seu ciclo de vida.

Exemplo: as bolboretas pasan por unha fase de larva durante o seu ciclo de vida.

Moneras: son seres vivos unicelulares formados por células procariotas
(son procariotas as células que non tefien o seu material xenético rodeado
por unha membrana).

Exemplo: as bacterias son moneras.

Nicho ecoldxico: ¢ a capacidade das especies de vivir baixo unhas condiciéns
ambientais concretas.

Exemplo: os nichos ecoloxicos diferéncianse polo uso dos recursos das especies que
coexisten.

Nivel trofico: todos os seres vivos dun ecosistema que comparten a mesma
estratexia de alimentacion estan no mesmo nivel tréfico.

Exemplo: as vacas son consumidores herbivoros que se alimentan de plantas. Estan no

nivel trofico dos consumidores primarios.

Nutricion: funcién vital grazas a que os seres vivos poden obter materia e enerxia para
manterse con vida.

Exemplo: unha boa e equilibrada nutricion favorece a saude.

Nutricion autotrofa: forma de nutricion mediante a que os seres vivos son quen de
fabricar materia organica a partir de materia inorganica.

Exemplo: as plantas son autdtrofas porque sintetizan materia organica a partir de sales
minerais e auga mediante un proceso chamado fotosintese.

Nutricion heterotrofa: forma de nutricion mediante a que os seres vivos obtefien
materia e enerxia a partir de materia organica procedente doutros seres vivos.
Exemplo: os animais herbivoros son heterdtrofos xa que obtefien materia e enerxia da

herba que toman como alimento (que tamén é materia organica).

Parasitismo: tipo de relacién entre seres vivos no que un deles beneficiase e o
outro sae prexudicado.

Exemplo: os insectos que poden provocar danos nos cultivos de plantas.

Plantas: seres vivos formados por células eucariotas (son eucariotas as células que
tefen o seu material xenético rodeado por unha membrana formando o nucleo).

Pluricelulares con auténticos tecidos. Nutricidon autdtrofa.

Exemplo: as arbores e as hortalizas pertencen ao reino das plantas.

Protoctistas: seres vivos formados por células eucariotas (son eucariotas as
células que tefien o seu material xenético rodeado por unha membrana formando o
nucleo).

Unicelulares e multicelulares (sen formar tecidos). Nutricion autétrofa e heterétrofa.

Exemplo: os protozoos e as algas estan dentro do reino dos protoctistas.

Rede neuronal: conxunto de células nerviosas (chamadas neuronas) que forman as
estruturas dos animais que participan nos procesos da sua funcion de relacion. Grazas a
este tipo de estruturas os animais poden responder aos estimulos e comunicarse.

Exemplo: o sistema nervioso central dos animais vertebrados.

Rede trofica: relaciéns de alimentacion que se establecen entre os seres vivos . Grazas
as relacions troficas, a materia e a enerxia circula polos ecosistemas.

Exemplo: o rato come o millo e ao rato comeo a serpe.
Relacion: funcién vital mediante a que os seres vivos son quen de responder aos

estimulos (externos e internos).

Exemplo: as serpes poden detectar a presencia dunha posible presa grazas a unha serie
de estruturas sensoras que tefien na lingua.

Reproducio’n: funcion vital mediante a que os seres vivos poden dar lugar a novos
individuos.

Exemplo: as aves e moitos réptiles dan lugar a novos descendentes a partir de ovos
que daran lugar a novos individuos.

Reproducion asexual: forma de reproducion na que, a partir dun unico individuo
proxenitor, férmanse descendentes idénticos.

Exemplo: as estrelas de mar son organismos acuaticos que se reproducen por
fragmentacion.

Reproducion sexual: forma de reproducién na que, a partir de dous individuos
proxenitores, formanse descendentes diferentes e con caracteristicas intermedias
entre as dos seus proxenitores.

Exemplo: os peixes tefien fecundacidon externa e reprodiucense de forma sexual mediante
a union do gameto masculino e feminino.

Salobre: nos medios salobres a auga ten caracteristicas intermedias entre os
medios de auga doce e os auga salgada.

Exemplo: un estuario considérase un medio salobre porque € a zona dun rio que esta moi
preto do mar.

Simetria: disposicion das diferentes estruturas corporais de forma equilibrada de
tal forma que o corpo poderia dividirse en partes semellantes entre si.

Exemplo: os orizos tefien simetria radial e os cans tefien simetria bilateral.

Tec1do: conxunto de células que levan a cabo a mesma funcién nos seres vivos.

Exemplo: o tecido epitelial é o que forma a pel.

Tentaculos: organos alongados e flexibles que tefien alguns animais. Poden levar a
cabo funcidns diferentes.

Exemplo: as anemones de mar tefen tentaculos con veleno. Grazas a estes érganos poden
paralizar &s suas presas.

Traqueas: estruturas que tefien alguns animais e que levan a cabo a funcion
respiratoria. O aire pasa a través das traqueas, que forman un sistema de condutos.

Exemplo: os insectos respiran mediante un sistema de traqueas.

Vertebrados e invertebrados: os vertebrados son aqueles animais que tefien
espifna dorsal con vértebras no seu interior e os invertebrados son os que carecen
dela.

Exemplo: os cans e os humanos somos animais vertebrados mentres que 0s vermes son

invertebrados.

Xeosfera: a xeosfera é unha parte estrutural da Terra que se estende desde a
superficie ata o interior do planeta. Esta formada por varias capas.

Exemplo: A xeosfera ten unha estrutura rochosa que serve de soporte ao resto dos
sistemas terrestres.

Z1goto: nos animais, o zigoto chdmase ovo e resulta da unién de dous gametos: 6vulo e

espermatozoide.
Exemplo: o zigoto é o resultado da fecundacion.

